
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса йöзöс велöдан министерстволы йöзöс велöдöмын öткымын полномочие сетöм да Коми Республикаса Правительстволысь öткымын шуöм вынтöмöн лыддьöм йылысь

Коми Республикаса Правительство шуис:

1. Сетны Коми Республикаса йöзöс велöдан министерстволы йöзöс велöдöмын öткымын полномочие 1 №-а содтöдын индöм лыддьöг серти.

 2. Лыддьыны вынтöмöн Коми Республикаса Правительстволысь шуöмъяс 2 №-а содтöдын индöм лыддьöг серти.

Коми Республикаса Юралысь                                                                     В.Гайзер 

Сыктывкар

2010 вося косму тöлысь 19 лун

101 №

Коми Республикаса Правительстволöн

2010 во косму тöлысь 19 лунся 101 №-а шуöм дорö

1 №-а СОДТÖД
Коми Республикаса йöзöс велöдан министерстволы йöзöс велöдöмын 
öткымын сетöм полномочие 

ЛЫДДЬÖГ

Коми Республикаса йöзöс велöдан министерстволы йöзöс велöдöмын öткымын сетöм полномочие:

1) участвуйтö йöзöс велöдöмын öтувъя государственнöй политика нуöдöмын;

2) могмöдö ставлы позяна да дон босьттöг школаöдз велöдан, улыс тшупöда öтувъя, медшöр öтувъя, шöр (тыр) öтувъя, а сiдзжö содтöд велöдöм общеобразовательнöй учреждениеясын меставывса бюджетъяслы урчитöм субвенцияяс мында гражданалöн правояслысь государственнöй гарантияяс;

3) котыртö ставлы позяна да дон босьттöг школаöдз велöдöм, улыс тшупöда öтувъя, 9 класса öтувъя, шöр (тыр) öтувъя велöдöм медшöр общеобразовательнöй уджтасъяс серти дзоньвидзалунын дзескöдöм позянлуна велöдчысьяслы, быдтасъяслы торъя (коррекционнöй) велöдан учреждениеясын, бать-мамтöм челядьлы да бать-мам дöзьöртöг кольöм челядьлы велöдан учреждениеясын, торъя велöдан да быдтан восьса да пöдса учреждениеясын, дыр кад бурдöдчысь челядьлы санаторий сяма бурдöдан велöдан учреждениеясын, психолого-педагогическöй да медико-социальнöй отсöгын нуждайтчысь челядьлы велöдан учреждениеясын велöдöм (федеральнöй велöдан учреждениеын, кутшöмъяслысь лыддьöгсö вынсьöдö  Россия Федерацияса Правительство, велöдчöм кындзи) Коми Республикаса оланпасъясöн урчитöм нормативъяс серти;

4) котыртö содтöд велöдöм челядьлы Коми Республикаса челядьлы содтöд тöдöмлун сетан государственнöй велöдан учреждениеясын;

5) котыртö улыс, шöр да содтöд тшупöда уджсикасö велöдöм  (федеральнöй велöдан учреждениеын, кутшöмъяслысь лыддьöгсö вынсьöдö  Россия Федерацияса Правительство, велöдчöм кындзи);

6) могмöдö да нуöдö медшöр öтувъя, шöр (тыр) öтувъя велöдан уджтасъяс серти велöдчысьяслысь государственнöй (итогöвöй) аттестация, а сiдзжö öтувъя государственнöй экзамен, кытчö пырö урчитöм пöрадок серти öтувъя государственнöй экзаменын участвуйтысьяслысь экзаменационнöй уджъяс прöверитöм, öтувъя государственнöй экзаменын участвуйтысьяс йылысь да öтувъя государственнöй экзаменлöн бöртасъяс йылысь Коми Республикаса юöръяслысь база лöсьöдöм да нуöдöм;

7) урчитö Коми Республикаса государственнöй велöдан учреждениеяслы содтöд корöмъяс стрöитчан нормаяс да правилöяс, санитарнöй нормаяс, велöдчысьяслысь дзоньвидзалун видзан, велöдчöм могмöдан да велöдчан жыръяс оборудование могмöдан юкöнын велöдчан учреждениеяс дорö федеральнöй корöмъяс дорö;

8) аслас компетенцияын могмöдö юöрöн велöдан учреждениеяс, могмöдö учебникъясöн государственнöй аккредитацияа да öтувъя велöдан велöдчан уджтасъяс олöмö пöртысь велöдан учреждениеясын велöдöмын вöдитчыны вöзйöм либö вöдитчыны лэдзöм учебникъяслöн федеральнöй лыддьöг серти да татшöм велöдан учреждениеясын велöдöмын вöдитчыны лэдзöм велöдчан пособиеясöн;

9) котыртö Коми Республикаса государственнöй велöдан учреждениеясса да Коми Республика мутасын муниципальнöй велöдан учреждениеясса педагогическöй уджалысьясöс дасьтöм, выльысь велöдöм, квалификация лэптöм да аттестация нуöдöм;

10) сöгласуйтö Коми Республика мутасын уджсикасö вылыс тшупöда велöдан федеральнöй государственнöй учреждениеяслысь филиалъяс восьтöм да тупкöм.

Коми Республикаса Правительстволöн

2010 во косму тöлысь 19 лунся 101 №-а шуöм дорö

2 №-а СОДТÖД

Коми Республикаса Правительстволöн вынтöм шуöм
ЛЫДДЬÖГ

1.  «Коми Республика мутасын уджсикасö вылыс тшупöда велöдан государственнöй да муниципальнöй велöдан учреждениеяслысь филиалъяс восьтöм сöгласуйтöм йылысь» Коми Республикаса Правительстволöн 2003 во ода-кора тöлысь 27 лунся 99 №-а шуöм.

2. «Коми Республикаса йöзöс велöдан да вылыс тöдöмлун министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöм.

3. «Коми Республикаса йöзöс велöдан да вылыс тöдöмлун министерстволы выль ним сетöм да  «Коми Республикаса йöзöс велöдан да вылыс тöдöмлун министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöмö вежсьöмъяс пыртöм йылысь» Коми Республикаса Правительстволöн 2008 во сора тöлысь 30 лунся 205 №-а шуöм.

4. «Коми Республикаса йöзöс велöдан министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöмö вежсьöмъяс пыртöм йылысь» Коми Республикаса Правительстволöн 2009 во тöвшöр тöлысь 20 лунся 8 №-а шуöм.

5. «Коми Республикаса йöзöс велöдан министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöмö вежсьöмъяс пыртöм йылысь» Коми Республикаса Правительстволöн 2009 во косму тöлысь 17 лунся 93 №-а шуöм.

6. «Коми Республикаса Правительстволöн öткымын шуöмö вежсьöмъяс пыртöм йылысь» Коми Республикаса Правительстволöн 2009 во сора тöлысь 10 лунся 195 №-а шуöм дорö 2 пункт.

7. «Коми Республикаса Правительстволöн öткымын шуöмö вежсьöмъяс пыртöм йылысь да Коми Республикаса Правительстволысь öткымын шуöм вынтöмöн лыддьöм йылысь» Коми Республикаса Правительстволöн 2010 во урасьöм тöлысь 18 лунся 35 №-а шуöм дорö 1 №-а содтöдлöн 2 пункт.

ВУДЖ. Коснырева Е.Г., 4869 пас 

